	[image: image2.png]



	வானிலை சார்ந்த வேளாண் ஆலோசனை அறிக்கை 
	[image: image1.png]GUBO
mssri





	
	இணைந்து வழங்குபவர்கள்
	

	
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம் :    
	திண்டுக்கல்
	காலம் : 
	03/09/2025
	முதல்
	07/09/2025
	

	
	அறிக்கை எண் :
	070/ 2025       
	வெளியீட்டு நாள்  : 
	02/09/2025
	


திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 37°-41° செல்சியஸ் ஆகவும், குறைந்தபட்ச வெப்பநிலை 26°-28° செல்சியஸ் ஆகவும் பதிவானது. மேலும் மழை பெறப்பட்டது. 

குறுஞ்செய்தி :
மாவட்டத்தின் ஒரு சில இடங்களில் செப்டம்பர் 3, 4, 5 மற்றும் 6 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 38°-39° செல்சியஸ் ஆகவும், குறைந்தபட்ச வெப்பநிலையானது 26° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 12 முதல் 14 கி.மீ வேகத்தில், மேற்கு மற்றும் வடமேற்கு திசைகளிலிருந்து காற்று வீசக்கூடும். 

பொது ஆலோசனை:

பலத்த காற்று எச்சரிக்கை:

மாவட்டத்தின் ஒருசில பகுதிகளில் வரும் செப்டம்பர் 3 மற்றும் 4 தேதி மணிக்கு 40-50 கி.மீ வேகத்தில் பலத்த காற்று வீசும் என எதிர்பார்க்கப்படுவதால் விவசாயிகள்  வாழை மரங்களுக்கு முட்டு கொடுத்தல்,  பப்பாளி,  முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 
கொடி வகை பயிர்பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.
இடி மின்னல் எச்சரிக்கை:

மாவட்டத்தின் ஒரு சில பகுதிகளில் செப்டம்பர் 3 மற்றும் 4 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.   இந்த காலகட்டத்தில் கால்நடைகளை   மேய்ச்சலுக்கு  வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில் கட்டி வைக்கும்படியும்   கேட்டு கொள்ளப்படுகிறார்கள்.

வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பீட்ரூட், அவரை, சுரைக்காய், கால்நடை.
பீட்ரூட்: 
பீட்ரூட் பயிரில் மஞ்சள் வைரஸ் நோய் பரவலாக தென்படுகிறது. 

அசுவினியின் மூலம் இந்த நோய் பரவும். இளம் இலைகளில் மஞ்சள் நிற புள்ளிகள் ஆரம்ப நிலையில் தோன்றும். முதிர்ந்த இலைகள் பசுஞ்சோகையுடன், தடித்து, உடையும் நிலையில் காணப்படும். இலைப் பரப்பு சிவப்பு அல்லது மஞ்சள் நிறமாக தோன்றும். பின் இறந்துவிடும்.
இதனை கட்டுப்படுத்த பாதிக்கப்பட்ட செடிகள் மற்றும் கலைகளை அகற்ற வேண்டும்.
ஒரு லிட்டர் தண்ணீருக்கு 2மிலி  என்ற அளவில் மீத்தைல் ஆக்ஸிடெமட்டான் 25.இ.சி) தெளிப்பதால் அசுவினி பூச்சிகளின் நடமாட்டத்தை கட்டுப்படுத்தலாம். 
பயிர் பாதுகாப்பு நடவடிக்கைகளை மழை இல்லாத நாட்களில் மேற்கொள்ளவும்.
அவரை: 

உரம் வைத்தல் மற்றும் மருந்து தெள்ளிக்கும் வேலைகளை மழை இல்லாத நாட்களில் காலை அல்லது மாலை நேரங்களில் மேற்கொள்ளவும்.

கொடி வகைப் பயிரைத் தாக்கும் அடிச்சாம்பல் நோய் பரவலாக தென்படுகின்றது. இந்நோய் தேமல் நோயை போன்றே இளம் பச்சை நிற பகுதிகளுடன், அடர் பச்சை நிற பகுதிகள் இலையின் மேற்புறத்தில் தோன்றும். 
ஈரமான காலத்தின் பொழுது, இலையின் கீழ்ப்புறத்தில், மங்கிய ஊதா நிறப் பூஞ்சாண வளர்ச்சி காணப்படும். முழு இலையும் விரைவில் காய்ந்து விடும். 
இதனைக் கட்டுப்படுத்த 10 லிட்டர் தண்ணீருக்கு 350மி நன்கு புளித்த தயிர், 50கிராம் சூடோமோனாஸ், 250மில்லி இளநீர் மற்றும் 6 கோழிமுட்டைகளின் வெள்ளைக்கரு இவற்றை நன்கு கலந்து தெளிக்க வேண்டும்.
வரப்பினை அதிக அளவு இடைவெளியும், நன்றாக நீர் வடியக் கூடியதாகவும், காற்றோட்டமாகவும், வெயில் படுமாறும் தயார் செய்ய வேண்டும்.  
சுரைக்காய்:

சுரைக்காய் பயிரில் உரமிடுதல் மற்றும்  பின்செய் நேர்த்தி முறைகளை கடைப்பிடிப்பது நல்ல பலன் அளிக்கும். 
சுரைக்காய் விதைத்த 15 நாட்கள் கழித்து 1 குழிக்கு இரண்டு வளமான செடிகளை                                       விட்டு விட்டு மற்றவற்றை களைந்து விட வேண்டும். 
ஒவ்வொரு குழிக்கும் மக்கிய தொழு உரம் 10 கிலோ இட வேண்டும்.  இத்தோடு அடியுரமாக ஒவ்வொரு குழிக்கும் 6:12:12 என்ற அளவில் தழை, மணி மற்றும் சாம்பல் சத்துக் கலவையை 100 கிராம் அளவுக்கு இட வேண்டும். 
மேலுரமாக பூக்கும் தருணத்தில் ஒவ்வொரு குழிக்கும் 10 கிராம் தழைச்சத்தை இட வேண்டும்.
உரம் வைத்தல் மற்றும் மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்
கால்நடை:

கால்நடை வளர்ப்பில், கன்றுகளுக்கு அயர்ச்சி ஏற்படும் வாய்ப்புகள் உள்ளதால். கால்நடை வளர்ப்போர் தங்களின் கன்றுகளுக்கு நாள் ஒன்றுக்கு 30 கிராம் என்ற அளவில்  தாதுஉப்புக் கலவை கொடுக்க வேண்டும். 
மேலும் கால்நடை மருத்துவரின் ஆலோசனை பெற்று கன்றுகளுக்கு முறையான இடைவெளியில் குடற்புழு நீக்கம் செய்வது மிகவும் அவசியமாகும்.
